
Mesyuarat Majlis Penasihat Shariah (MPS) Bank Negara Malaysia Ke-188

MPS Bank Negara Malaysia pada mesyuarat ke-188 bertarikh 30 Oktober 2018 telah memutuskan perkara

berikut:

Model Financial Retakaful berdasarkan Konsep Hibah Bithawab

Keputusan

MPS tidak meluluskan cadangan model financial retakaful (FinRe) berdasarkan konsep hibah bithawab (hibah

disertai
berikut:

dengan imbalan) di antara pengendali takaful dan pengendali takaful semula berdasarkan hujah-hujah

Secara prinsipnya, aplikasi konsep hibah bithawab adalah suatu bentuk tabarru™ yang biasanya
diamalkan untuk tujuan saling menghargai (mukaramah) dan berkasih sayang (widad). Oleh itu, ia tidak
sesuai untuk diaplikasikan dalam konteks perniagaan yang bermotifkan keuntungan kerana ia akan
menukar konsep hibah bithawab daripada tabarru™ kepada mu awadhat;

Sehubungan itu, hibah bithawab yang bermotifkan perniagaan dan keuntungan adalah tidak
dibenarkan. Sebaliknya, aplikasi kontrak tabarru®™ dalam takaful (dana risiko) yang berlaku sesama
peserta untuk mendapatkan perlindungan takaful (tidak bermotifkan perniagaan/keuntungan secara
substantif) adalah dibenarkan;

Tambahan pula, konsep hibah bithawab yang melibatkan kedua-dua hibah dan obligasi thawab
(imbalan) dalam bentuk wang boleh menjurus kepada transaksi yang mempunyai elemen riba; dan

Konsep hibah bithawab tidak boleh diaplikasi atas dasar darurah atau hajah memandangkan terdapat

konsep Syariah alternatif yang lebih sesuai bagi struktur model FinRe yang dicadangkan.

Latar Belakang

Cadangan FinRe berdasarkan hibah
bithawab merupakan suatu pengaturan
usaha sama antara pengendali takaful dan
pengendali takaful semula bagi membantu
pengendali takaful mengurus beban
perbelanjaan  (expense  strain)  bagi
perniagaan baharu takaful dengan lebih
efektif.

Pengaturan ini merupakan salah satu
strategi bagi mengurus beban perbelanjaan
dana pemegang saham pengendali takaful,
kesan daripada keperluan  Minimum
Allocation Rate (MAR)! vyang akan
berkuatkuasa pada 1 Januari 2019.
Keperluan MAR  menetapkan  kadar
peruntukan minimum sumbangan peserta
takaful yang perlu dikekalkan dalam dana
unit bagi produk berkaitan pelaburan
(investment-linked product).

Melalui konsep hibah bithawab, secara
ringkasnya, pengendali takaful semula akan

Isu Syariah
= Adakah struktur model FinRe hibah bithawab yang
dicadangkan patuh Syariah?

= Adakah aplikasi konsep hibah bithawab dalam struktur
berikut menimbulkan sebarang isu Syariah?

Struktur Model FinRe yang Dicadangkan

1 Life Insurance and Family Takaful Framework, diterbitkan pada 23 November 2015.

memberi hibah kepada pengendali takaful
untuk membantu menampung perbelanjaan
perniagaan baharu.

= Sebagai balasan ke atas hibah yang
diterima, pengendali takaful bersetuju untuk
berkongsi pendapatan yang diterima
daripada perniagaan baharu tersebut.

Isu dan Asas Pertimbangan MPS

Pandangan ulama berhubung konsep hibah bithawab

= Terdapat dua bentuk hibah bithawab yang telah dibincangkan oleh ulama. Pertama adalah hibah yang
disertakan dengan imbalan (thawab) mengikut “uruf/kebiasaan masyarakat setempat dan yang kedua
adalah hibah yang disyaratkan dengan pemberian imbalan2. Majoriti ulama mengharuskan hibah bithawab
yang menjadi kebiasaan/"uruf masyarakat setempat. Namun begitu, ulama berbeza pandangan berhubung
hibah bithawab yang mana imbalan menjadi syarat kepada pemberian hibah.3

= Ulama dalam mazhab Syafii* dan Hanbali berpandangan bahawa hibah bithawab adalah tidak sah sekiranya
imbalan tidak diketahui (majhul). Di samping itu, ia juga bertentangan dengan mugqtada akad (objektif
kontrak) hibah. Namun sekiranya thawab telah ditetapkan (ta’yin), kontrak tersebut bukan lagi bersifat hibah
malah ia telah bertukar kepada kontrak jual beli.

= Mazhab Hanafi pula menganggap ia kekal sebagai hibah di peringkat awal, namun selepas berlakunya
serah terima (gabd) daripada kedua-dua pihak berkontrak, kontrak tersebut dikira sebagai kontrak jual beli.®

= Mazhab Maliki melihat konsep hibah yang disyaratkan thawab adalah harus tetapi dikira sebagai kontrak
jual beli. la mengikat kedua-dua pihak berkontrak sekiranya thawab ditetapkan (ta’yin).” Namun dalam
keadaan tertentu ia masih mengekalkan ciri-ciri kontrak hibah seperti keharusan pemberian imbalan yang
majhul atau imbalan mempunyai kecacatan/kerosakan (*aib).8

= Antara sebab ulama berbeza pendapat berhubung hukum yang terpakai bagi konsep hibah bithawab sama
ada ia dikira sebagai jual beli atau kekal sebagai kontrak hibah adalah kerana wujudnya kedua-dua elemen
hibah dan jual beli dalam konsep tersebut.®

3 lbnu Rusyd, Bidayah al-Mujtahid wa Nihayah al-Mugtasid, Dar al-Hadis, 2004, j. 4, h. 115:

) G o L Lagdy il L oo ol (S Loslan 200l O 0) easl ogall by 2411 16 — abLd
5 Al-Kasani, Bada'i al-Sana’l fi Tartib al-Shara’i, Dar al-Kitab al-'limiyyah, 1986, j. 6, h, 119: ¢lgs VI (3 ey jas \: eldl Loy C“ sl Loy adl of
7 Al-Kharashi, Sharh Mukhtasar Khalil, Dar al-Fikr, (t.t.), j. 7, H. 119: sl oS LaSm Olsthl 2n () ) L5 Sl ()
8 Al-Kharashi, Sharh Mukhtasar Khalil, Dar al-Fikr, (t.t.), j. 7, H. 119:
Al ey b 0pSG OF bty e a6 Lome OIS o1y g il b ) 3 e L) ogles Lo e (3 onlal) OUT13) & ognsll O s (L3)
Al-Zuhaili, Al-Figh al-Islami wa Adillatuh, Dar al-Fikr, j. 5, h. 4008:
bl e ok Uy conld DIt sy onlsll oy el oy cleise e an od It a0 tlne U1 (3 4y (JIm U1 I (3 ISl s ey 22 SOW G,
Bl o oS sy calsd nlall ol S Y]y ¢ oy phinS s el (S
9 Al-Dusuki, Hashiyah al-Dusuki “ala Syarh al-Kabir, Dar al-Kabir, (t.t.), j. 4, h. 116:
Jelly LAY Bl ol Yy Bt Wl L Yy el Loy Leose o o 552 WY 501 03ty U8 IG 3 S lgt 2,5

2



Mesyuarat MPS ke-188 | 2018

Hukum pemberian hibah dan imbalan (thawab) yang melibatkan aset ribawi

Imam Malik menggariskan hibah bithawab yang melibatkan barangan ribawi perlu mengikut hukum dan
peraturan transaksi barangan ribawi bagi memastikan transaksi tersebut tidak membawa kepada riba fadhl.1°
Pandangan ini turut dikongsi oleh Mazhab Syafi'i yang menyatakan bahawa transaksi hibah bithawab yang
melibatkan hibah dan imbalan matawang dengan nilai berbeza adalah tidak sah.!!

Hubungan antara aplikasi hibah bithawab dalam aturan FinRe dengan muqtada akad hibah

Setiap kontrak mu amalat yang digariskan dalam Syariah mempunyai tujuan dan objektif tertentu untuk
dicapai. Objektif dan matlamat sesuatu kontrak Syariah memberi kesan dari sudut pelaksanaan, hukum
dan syarat kontrak tersebut.

Bagi memastikan magasid dan hikmah kontrak Syariah tercapai, ia tidak sepatutnya diubahsuai atau
digabungkan bagi tujuan untuk mencapai suatu objektif lain selain daripada muqtada akad kontrak tersebut.

Syarak telah menetapkan kontrak-kontrak tertentu untuk mencapai objektif tertentu. Bagi tujuan penjanaan
pendapatan dan keuntungan contohnya, kontrak yang sesuai digunapakai adalah kontrak yang bersifat
pelaburan seperti mudarabah, musyarakah dan wakalah atau kontrak pertukaran seperti jual beli atau
sewa.

Di samping itu, ulama turut menetapkan kontrak-kontrak yang bersifat sumbangan (tabarru'at) seperti
kontrak hibah, gard dan tabarru™ adalah bagi tujuan kebajikan dan tolong-menolong antara satu sama lain
yang bebas daripada tujuan keuntungan.

Kontrak hibah boleh dilaksanakan tanpa imbalan atau dengan mengharapkan imbalan?? jika ia dilakukan
dalam konteks sosial dan hubungan kemasyarakatan.

] Unsur kebajikan, bantu-membantu dalam konteks sosial perlu dikekalkan kerana ia merupakan objektif asal
keterpakaian/amalan konsep hibah bithawab. la sepatutnya tidak sama sekali digubah bagi tujuan
penjanaan keuntungan yang berlawanan dengan mugtada akad bagi kontrak hibah.13

Aplikasi hibah bithawab dalam konteks takaful

= Dalam konteks semasa, pelbagai konsep Syariah telah dibincangkan oleh para ulama berhubung konsep
Syariah yang sesuai diaplikasikan bagi mencapai tujuan model takaful. Antara model yang dibincangkan
adalah berdasarkan konsep mudarabah, waqf dan wakalah. Dalam konteks Malaysia, model takaful
berasaskan wakalah dan tabarru™ menjadi model utama yang digunapakai dalam industri. Ini berdasarkan
keharusan penggunaan konsep wakalah antara peserta dan pengendali takaful dan juga keharusan
tabarru® sesama peserta.l4

10 Malik ibn Anas, Al-Mudawwanah, Dar al-Kutub al-"llmiyyah, 1994, j. 4, h. 412:

14 Edisi Kedua Resolusi Syariah dalam Kewangan Islam (Resolusi Syariah), Resolusi No. 41- Model Takaful Berasaskan Tabarru® dan Wakalah, 2010, h.
62.

= Konsep hibah pula secara prinsipnya tidak berbeza dengan konsep tabarru™. Kedua-dua kontrak dilihat
sesuai untuk dijadikan sandaran Syariah dalam pelaksanaan model takaful memandangkan ia mempunyai
elemen bantu-membantu sesama peserta takaful dalam dana risiko. Namun kontrak tabarru™ lebih banyak
digunapakai sebagai asas Syariah kepada konsep takaful, memandangkan ia satu istilah yang lebih umum
dan mencakupi semua jenis kontrak tabarru'at (kontrak untuk tujuan kebajikan/saling bantu membantu)
termasuk hibah tanpa imbalan.

= Di samping itu, ulamak kontemporari juga membincangkan daripada sudut teori, kontrak hibah bithawab
sebagai salah satu kontrak Syariah yang sesuai untuk mendasari konsep takaful.> Aplikasi hibah bithawab
dalam konteks ini masih lagi dalam ruanglingkup ta’awun dan ihsan sesama peserta dan ia tidak
bermatlamatkan penjanaan keuntungan atau perniagaan. Oleh itu, ia masih menepati mugtada akad hibah.

= Konsep tabarru™ dan ta’awun merupakan ciri penting yang menjadi asas hubungan kontraktual sesama
peserta takaful. Akademi Figah OIC menggariskan bahawa konsep ta’awun berbeza dengan konsep
mu awadhat (kontrak pertukaran) kerana ia diamalkan atas dasar ihsan. Dalam konsep ta’awun, unsur
gharar adalah dimaafkan dan hukum riba tidak terpakai ke atasnya.'6

Implikasi Keputusan MPS

= Keputusan MPS untuk tidak meluluskan aplikasi hibah bithawab dalam konteks yang tidak sesuai ini adalah
penting bagi memastikan konsep ini tidak disalahgunakan bagi mendasari produk-produk dan struktur
kewangan Islam lain bagi tujuan untuk menjana keuntungan dan pendapatan secara komersial yang tidak
selaras dengan kehendak Syariah.

Keputusan ini berkuatkuasa serta merta selepas ia diterbitkan di laman sesawang Bank Negara Malaysia.

15 Ali Muhyiddin al-Qurrahdaghi, Mafhum al-Ta’min al-Ta’awuni, kertas kerja dibentangkan di Persidangan al-Ta'min al-Ta awuni bertempat di Jordan pada
11-13 April 2010

Mohamed Ali Elgari, Al-Faidh al-Ta’mini, kertas kerja dibentangkan di Persidangan al-Ta’min al-Ta’awuni bertempat di Jordan pada 11-13 April 2010

16 Akademi Figah OIC, Persidangan kali ke-21, Resolusi no. 200 (21/6):

